
1. VUOĐĐO- JA DOVDDALDATDIEĐUT 
 
1.1. Dovddaldatdieđut 
 

Lávva: 
Áitesavvona sajádatlávva. 
 
Ohcejoga gielda: 
Gielddahoavda Vuokko Tieva-Niittyvuopio  tel.0400 – 933 754  
email, vuokko.tieva-niittyvuopio@utsjoki.fi 

 
Huksendárkkisteaddji Markku Porsanger  tel.0400 – 158 561  
email, markku.porsanger@utsjoki.fi 

 
Láva dahkki:  
Seitap Oy 
Tapani Honkanen, eanamihtidanteknihkar, YKS 282, tel. 0400-391 468 
email, tapani.honkanen@seitap.inet.fi 

       
        Láva doaimmaheapmái boahtin: 
       Láva doaimmaheapmái boahtin lea gulahuvvon  
      Oassálastin ja árvvoštallanplána lea oaidninláhkái Ohcejoga gielddas. 
          
       Lávvabarggu muttut: 
       Válmmaštallanmuttu gullan 23.10. – 6.11.2019.    
 Lávvaevttohus almmolaččat oaidninláhkái xx.xx. – xx.xx.2020                                                                                                     
        

      

mailto:vuokko.tieva-niittyvuopio@utsjoki.fi
mailto:markku.porsanger@utsjoki.fi
mailto:tapani.honkanen@seitap.inet.fi

1.2. Guovlu, gosa galgá dahkat láva 
Áitesavvona gáddesajádatlávva lea áibbas Ohcejoga kirkosiidda lahkasiin s. 2 km 
Deatnogátti mielde bajásguvlui. 

                    
 

Dáinna sajádatlávain gárvvistuvvo Áitesavvona gáddesajádatláva davveoassi sajádatlávvan ja nu 
gomihuvvo Áitesavvona gáddesajádatlávva dán guovllus. 

Sajádatlávvabarggu vuollásaš guovlu lea merkejuvvon vinjusárgáiguin Áitesavvona 
gáddesajádatlávvakártii. Áitesavvona gáddesajádatlávva gomihuvvo dán guovllus. 

Áitesavvona 29.4.2016 dohkkehuvvon sajádatlávva nuppástuhtto kárttas vinjusárgáiguin 
ráddjejuvvon guovllus. 

2. ČOAHKKÁIGEASSU 
 
2.1. Sajádatláva gieđahallama muttut 
Gárvvistanmuttu MRA 30 §a čuvvon gullan 23.10. – 6.11.2019. 
Lávvaevttohusas guđđe guoktá girjjálaš oaivila. 
Cealkámuša adde Lappi EBI-guovddáš ja Sámemusea Siida 
 
Sajádatlávvaevttohus biddjojuvvo dál MRA 27 §:a mielde golmmalogi beaivái almmolaččat 
oaidninláhkái xx.xx. - xx.xx.2020. Lávvaevttohusa oaidninláhkái lean áigge gieldda lahtuin ja 
oasálaččain lea vejolaš guođđit muittuhusa lávvaevttohusas. 
Muittuhusaid galgá guođđit ovdal oaidninláhkái lean áiggi nohkama Ohcejoga gielddaráđđehussii 
čujuhussii: Ohcejoga gielda, PB 41, 99981 Ohcejohka. 
 
2.2. Sajádatlávvaevttohus 
Ođđa sajádatlávvaguovllu (gomiheami vuollásaš gáddesajádatláva) viidodat lea s. 32 há. Guovlu 
lávvaplánejuvvo turismabálvalusaid guovlun. Guovlu šaddá máŋgga koartilis, main 
govddášepmošii boahtá guovllu bálvalusaid guovddáš oktan hoteallaráhkadusain. Guvlui bohtet 
sajuštuvvot s. 500 idjadanlanja dahje –lanjadaga, nuba idjadanbáikkit bohtet leat badjel duhát 
turistii.  
Sajádatláva nuppástusain (viidodat 3,963 há) koartila 3 huksenbáikki 1 guvlui ja lagasbirrasis 
bajiduvvo huksenbáikki huksenvuoigatvuođa ja dárkkistuvvo huksenviidodaga fitnodaga dárbbuid 
mielde. 

3. VUOLGGASADJEDILLI 

 
3.1 Plánadilli 
 
3.1.1 Riikkaviidosaš guovlluidgeavahanmihttomearit 
 
Stáhtaráđđi dohkkehii ođđa riikkaviidosaš guovlluidgeavahanmihttomeriid 14 beaivve juovlamánus 
2017 ja dat bohte fápmui 1.4.2018.        
Riikkaviidosaš guovlluidgeavahanmihttomearit leat ee: 
- Mearkkašahtti ođđa ássan-, bargosadje- ja bálvalandoaimmaid guovllut sajuštuvvojit nu, ahte dat 
leat joavkojohtolaga, vázzima ja sihkkelastima dáfus bures fáhtehahttit 
- Ráhkkanat dálkki ravdaalbmonemiide ja dulvviide ja dálkkádatrievdama váikkuhusaide. Ođđa 
huksen sajuštuvvo dulvevárraguovllu olggobeallái dahje dulveáitagat sihkkarastojuvvojit eará 
vugiin.  
- Fuolahat riikkaviidosaččat árvvolaš kulturbirrasiid ja luondduárbbi árvvuid dorvvasteamis 
- Ovddidat luonddu máŋggahámatvuođa dáfus árvvolaš guovlluid ja ekologalaš oktavuođaid 
seailuma. 

 
  

3.1.2 Eanagottelávva 
 
Áitesavvona gáddesajádatlávva lea Davvi-Sámi eanagottelávas Ms 6609 guovlluvárrejumi 
guovllus ja vuođđočáhceguovllus. 
Eanagotteláva guovllugovvádus: 
Merkejupmi: Ms 6609  
Gielda: OHCEJOHKA Beiven: 1.12.2005  
Guovllu namma: OHCEJOGA LUONDDUDÁLLOVÁLDÁSAŠ GUOVU  
Sajádat ja govvádus: Ohcejoga suodjalanguovllu olggobeale guovllut.  
Várrenágga: Luonddudilit ja dálá ávkkástallan.  
Ovddidanprinsihppa: Luonddudállodoallu lea váldomihttomearri. Eará ávkkástallama prinsihpaid birra 
čilgehusa muttus 5.4.28. 
Čilgehusa čuoggás 5.4.28 daddjojuvvo: 
Vai hehtte guovllu váldoávkkástallanulbmila ja nuppástuhttá guovllu luonddu, ferte eará geavaheapmi 
dahkat nu stuorra nuppástusaid, ahte dat geahpedivččii bálgosa dásis boazodoalu buhtes buvttadusa dahje 
hehttešii sakka boazodoalu, heajudivčče luonddudállodoalu hárjeheami vejolašvuođaid. Ovdamearkkat 
sáhtašedje leat Ms-guovlluin ođđa stuorra (massa) turismačuozáhaga vuođđudeapmi oktan 
idjadansajiiguin, geainnuiguin ja lagašáhpásmuhttinguovllu dahje eará sullasaš huksejuvvon guovllu 
čujuheapmi boazodoalu dahje luonddudállodoalu dáfus dehálaš guvlui.  
Eanagotteláva váldoávkkástallanmihttomeari vejolaččat hehtten doaimma lea dávjá dárbu stivret 
oppalašlávain, dalle dan sáhttá mihtidit ja sajuštit nu, ahte hehttehusaid sáhttá váldit buoremus vejolaš lági 
mielde vuhtii ja minimaliseret daid vahátlaš váikkuhusaid ja sáhttá gieđahallat vejolaš buhtadusaid. 
Eanagotteláva dulkodettiin galgá váldit vuhtii fámus lean láhkaásaheami gáibádusaid. 

 
Áitesavvona guovlu lea riikkarájá vuostá ceggejuvvon boazoáiddi Norgga bealde. Áitesavvona 
guovlu ii leat boazodoalu anus. 

Válddus eanagottelávas. 
 
 
3.1.3 Oppalašlávva 
Ohcejoga gielddastivra dohkkehii 4.12.2007 Ohcejoga gáddeoasseoppalašláva. Alimus 
hálddahusriekti gomihii 30.6.2011 gielddastivra dohkkehanmearrádusa. 
  
Oppalašlávva lea gárvvistuvvon ođđasit ja lea dál jo dohkkehuvvon, muhto 
dohkkehanmearrádusas lea váidda Davvi-Suoma hálddahusrievttis. 
Oppalašlávvaevttohussii dáinna sajádatláva nuppástusain lávvabarggu vuollásaš guovlu lea 
čujuhuvvon fámus lean gáddesajádatláva mielde. 
 
3.1.4 Sajádatlávva ja gáddesajádatlávva 
 
Lávvabarggu vuollásaš guovllus lea fámus Áitesavvona gáddesajádatlávva ja Áitesavvona 
sajádatlávva, ráddjemat siidduin 4 ja 5. 

3.2 Luonddubiras, dološbázahusat ja huksejuvvon biras 

 
3.2.1. Oppalašgovvádus 

       
Sajádatlávvabargu gokčá j. 2004 gárvvistuvvon Áitesavvona gáddesajádatláva guovllu. 
Gáddesajádatláva gárvvisteami várás dahkkon ja 2012 sajádatláva várás dievasmahtton 
luonddučielggadeamis dál sajádatlávvabarggu vuollásaš guovllus eai leat gávnnahan 
luondduárvvuid, maid galggašii sierra suodjalit.  
Guovlu lea Deanuleahkái dábálaš guorbaguolbana jeageltiippa (CIT) meahcci, gosa stáhta 
doaimmas leat gilván beahcevuovddi. Eanavuođđu lea sáttu, nuba erošuvdnii hearkivuođa galgá 
váldit lávvabarggus vuhtii. 
Sajádatláva guovllus leat dieđus guokte gidde dološbázahasa nr:t 1000020727 ja 1000020728. 
Sámemusea Siida dagai guovllus dološmuitobázahusaid dárkkistusa 14.6.2020 mas dat 
gávnnahii, ahte guovllus eai leat duoid dieđus lean lassin eará áššit, maid galgá váldit vuhtii 
 

 
 
Áibmogovva guovllus  ( Gáldu: Eanamihtidanlágádus, Báikediehtomateriála) 
 

 
Lávvabarggu vuollásaš guovlu lea ollásit eanet go 20 m Deanu gierraga bajábealde, nube 
dulvevárra ii leat. 

3.2.2. Vuođđočáhceguovlu 
 
Lávvabarggu vuollásaš guovlu lea ollásit Suhpevári (1289026) vuođđočáhceguovllus ja 
vuođđočázi šaddanguovllus. 

Ohcejoga oasseguovllu oppalašlávvabarggu oktavuođas FCG Suunnittelu ja tekniikka Oy / Pekka 
Pesälä lea gárvvistan 8.11.2017 beaiváduvvon raportta Lávvabargu/váikkuhusaid árvvoštallan 
Suhpevári ja Tenola vuođđočáhceguovlluin. Suhpevári vuođđočáhceguovllu 
vuođđočázerávdnjeháltin lea raporttas gávnnahuvvon váldorávdnji lea máttanuorttas.  
Raportta dieđuid mielde vuođđočázi giera lagamustá Áitesavvona sajádatlávvaguovllu lea 
áicánbohccis SU2, 94,67, máttageažis lávvabarggu vuollásaš guovllu áicánbohccis SU4 fas 
66,71. 
 

   
Raportta árvvoštallamis gávnnahuvvo, ahte guvlui leat čujuhan ássansmávvadáluid-, 
luopmovisttiid- ja turismma bálvalan ráhkadusaid goartilguovllu sihke vánddardan- ja 
olgolihkadan- ja lagasáhpásmuhttinguovlluid. Lassin leat gávnnahan, ahte lávvabarggu vuollásaš 
guovlu lea laktojuvvon gieldateknihkalaš fierpmádahkii. 

3.2.3 Buolžaguovlu 

 
Lávvaguovlu gullá jagi 2019 áigge gárvvásmuvvan Poski-fidnu mielde eanagottálaččat árvvolaš 
Goržánnjárga-Jámežiidguolbba buolžaguvlui. Buolžaguovlu gullá Poski-klassifiseremis luohkkái E. 

Poski-luohkká E, Eanaávdnasiid váldimii heivemeahttun guovllut 

Eanaávdnasiid váldimii heivemeahttun guovllut leat dakkár guovllut, maidda lea suodjalanberoštupmi 
dahje mat leat čáhceváldinbáikkiid lahka. Lassin eanaávdnasiid váldimii heivemeahttun guovllut leat 
dakkár guovllut, main eanaávdnasiid váldimis sáhttet boahtit eanaávnnaslága 3 §:s oaivvilduvvon 
hehttehusat: 

- čáppa eanadatgova billašuvvan 
- luonddu fuopmášahtti čábbodatárvvuid dahje earenoamáš luonddudihttomiid billašuvvan 
- fuomášahtti dahje viidát ollán vahátlaš nuppástusat luonddudiliin  
- dehálaš dahje eará čáhceskáhppomii heivvolaš vuođđočáhceguovllu čázi šlája dahje reahkkáma áitin, 
dalle dasa ii leat čáhcelága mielde lohpi. Eará láhkaásaheami (luonddusuodjalanlága, eanageavahan- ja 
huksenlága, birassuodjalanlága, dološmuitolága, čáhcelága ja vuovdelága) vuođul heivemeahttun 
guovllut: 
- lágain vuođđuduvvon suodjalanguovllut   
- luonddusuodjalanprográmmat, maid vuođđun lea stáhtaráđi mearrádus 

 lávaid suodjalanguovllut 
 luonddusuodjalanlágas oaivvilduvvon luonddutiippat 
 čáhcelága oaivvildan luonddudili rokkit ja gáldut 
 direktiivva čuvvon earenoamážit suodjaluvvon šlájaid ja daid eallinbirrasiid dihttonbáikkit 
 vuovdelága čuvvon earenoamážit dehálaš eallinbirrasat 
 dološmuitolágas oaivvilduvvon ráfáidahtton dološbázahasat ja daid dihttonbáikkit 
  
Teknisekonomalaččat dahje servodatráhkadusa dáfus heivemeahttun guovllut: 
 ássanguovllut 
  johtalusguovllut (ee. geainnut, girdingiettit, ruovdemáđijat)  

4. SAJÁDATLÁVA GÁRVVISTEAMI MIHTTOMEARRI 
Eanaoamasteaddjit dahke lávvabarggu sin oamastan eatnamiidda gáddesajádatlávain jagi 2004. 
Áitesavvona turismadoaimma stuorodettiin gárvvistedje doaimma dáfus guovddáš guovlluid 
gáddesajádatláva sajádatlávvan j. 2016. 
Turisma meari šattadettiin Áitesavvonis dárbbašit boahttevuođas ođđa guovllu huksemii doarvái 
stuorra huksenvuoigatvuođain. Dán sajádatlávvabarggu mihttomearrin lea dahkat láva dál 
gáddesajádatlávvan lean guovllu turismabálvalusaid ovddideami gáibidan vugiin 
turismabálvalusaid guovlun. 
 

 
 

5. SAJÁDATLÁVVAEVTTOHUSA GOVVÁDUS 
 
5.1  Oppalašgovvádus 
 
Sajádatláva guovllu viidodat lea s. 32 há. Guovlu dahkko lávain turismabálvalusaid guovlun. 
Guovlu šaddá máŋgga koartilis, main guovddážii boahtá sajuštuvvot guovllu bálvalusaid 
guovddáš oktan hoteallaráhkadusain. Guvlui bohtet s. 500 idjadanlanja dahje- lanjadaga, nuba 
idjadansadji boahtá leat badjel duhát turistii. 
 
 
5.2  Sajádatlávvaevttohus 
 
Guvlui čujuhat ovtta turismabálvalusaid koartila, koartil 1, viidodat 0,7 há, huksenvuoigatvuohta 
das lea 250 k-m2. Turismma bálvalan ráhkadusaid koartilguovlu lávvaevttohusas lea 13,365 há. 
Koartilguovllut šaddet guđa ođđa koartilis ja koartil 3 viiddideamis. Huksenvuoigatvuohta 
koartiliidda čujuhuvvo oktiibuot 17 550 k-m2.  
Koartilguovlu čujuhuvvo nu stuorisin, ahte koartilbeaktilvuohtan šaddá dušše e = 0,13, huksen 
lea nie luomus, mii lea gehččojuvvon dárbbašlažžan go váldá vuhtii eatnama. 
 
Sajádatláva koartilguovllus 3,073 há lea koartila 3 huksenbáikki 1 guovlu, dahjege sajádatláva 
nuppástuhttin. Nuppástuhttima vuollásaš koartil 3 huksenbáikkis 1 huksenvuoigatvuohta 
bajiduvvo ovddibus 1300:s gitta 2300 k-m2:ii. Gáddesajádatlávas, mii gopmána, lei 1,4 há 
koartilguovlu ja dain 320 k-m2 huksenvuoigatvuohta. 
Dáinna sajádatlávvaevttohusain šaddá nie 11,276 há ođđa koartilguovlu ja ođđa 
huksenvuoigatvuohta 16 030 k-m2.  
 
Lávvaguovlu lea vuođđočáhceguovlu. Guovlu lea čáhcefuolahanlágádusa doaibmaguovlu. 
Guovllus leat čáhcebohcci ja duolvačáhcebohcci ruŋgolinnját gárvvisin. Buot duolvačázit galget 
jođihit duolvačáhcebohccái. Sajádatlávvamearrádusain mearridit ráhkadusaid ja infrastruktuvrra 
huksemis nu, ahte láva ollašuhttimis eai šatta giera- dahje vuođđočáziid nuoskuma várra. 
 
Sajádatlávvaevttohusa friddjaguovllut leat vánddardan- ja olgolihkadanguovllut, mat 
lávvaevttohusas leat oktiibuot 13,649 há. Áhpásmuhttin- ja vánddardanguovllus Deanu dearbmi 
lea hearki erošuvdnii. Lávvamearrádusain meroštallat, ahte dán guovllus (VR-1) oažžu ráhkadit 
gáddái beassama várás dárbbašlaš ráhpaid. Eará huksen, eanagierraga allodaga rievdadeapmi, 
šattolašvuođa jávkadeapmi, muoraid njeaidin ja gátti divvun lea gildojuvvon. 
 
Gáhttaguovlu lávvaevttohusas lea 2,0950 há. Lávvaevttohusas lea MRL 91 §:ii vuođđuduvvan 
mearrádus, ahte gáhtaid ja eará almmolaš guovlluid ollašuhttimis vástidit eanaomasteaddjit ja -
hálddašeaddjit. 

6. SAJÁDATLÁVVAEVTTOHUSA ÁRVVOŠTALLAN 
 
6.1 Riikkaviidosaš guovlluidgeavahanmihttomeriid ovddideapmi 
 
Áitesavvona sajádatlávvaplánemiin ovddidat riikkaviidosaš guovlluidgeavahanmihttomeriid: 

 
Mearkkašahtti ođđa ássan-, bargosadje- ja bálvalandoaimmaid guovllut sajuštuvvojit nu, ahte 
dat leat joavkojohtolaga, vázzima ja sihkkelastima dáfus bures fáhtehahttit.  
Sajádatláva nuppástusain dahkko vejolašvuohta logiide ođđa bargosajiid šaddamii lahka  
Ohcejoga guovddáža dálá servodatráhkadusa (čáhcebohcci, duolvačáhcebohcci, šleađga) biirii. 
Guovllus lea ovddit sajádatlávvabarggu oktavuođas lávvan dahkkon koartilguovlu bissovaš 
ássama dárbbuide. Bargoveaga dárbbašan almmolaš ja gávppálaš bálvalusat leat Ohcejoga 
čoahkkebáikkis, vázzima ja sihkkelastima dáfus fáhtehahttit, joavkojohtolat guovllus ii leat. 

 
Ráhkkanat dálkki ravdaalbmonemiide ja dulvviide ja dálkkádatrievdama váikkuhusaide. Ođđa 
huksen sajuštuvvo dulvevárraguovllu olggobeallái dahje dulveáitagat sihkkarastojuvvojit eará 
vugiin. Sajádatlávain buot koartilguovllut čujuhuvvojit badjel 20 m Deanu čázeoaivvi bajábeallái. 
Deanu dulvi, jiekŋabáttasdulvige ii buvtte áitaga koartilguovllu huksemii. Dáid diliin koartilguvlui 
eai leat oaidnán dárbbašlažžan meroštallat huksenallodaga. 
 
Fuolahit riikkaviidosaččat árvvolaš kulturbirrasa ja luondduárbbi árvvuid dorvvasteamis.  
Giddes dološbázahasat čujuhuvvojit sajádatlávas. Sajádatláva gárvvistettiin lea Sámemusea 
Siida dutkan guovllu, amas árvvolaš kulturbirrasat eai vahágahtto.  
Sajádatlávvamearrádusain dorvvastat, ahte lávas eai šatta giera- dahje vuođđočáziid nuoskuma 
várra ja árvvolaš buolžaluondu váldo vuhtii huksemis  
 
Ovddidat luonddu máŋggahámatvuođa dáfus árvvolaš guovlluid ja ekologalaš oktavuođaid 
seailuma.  
Sajádatlávain čujuhat huksema nu, ahte Deanu luondduárvvut ja guollebivdu eai leat áitojuvvon. 
Sajádatlávvamearrádusain sihkkarasto, ahte huksen laktojuvvo duolvačáhcebohccái ja 
huksejuvvo nu, ahte huksemis ii šatta giera- ja vuođđočáziid nuoskuma várra iige várra 
buolžaguovllu luondduárvvuide. 
Lávvamearrádusain dorvvastat Čáhcelága ja Birassuodjalanlága mearrádusaid deattuhemiin 
Suhpevári vuođđočáhceguovllu ja čáhceváldinrusttega seailuma. 
Lávvaguovlu gullá maiddái Gorzánnjárga-Jámežiidguolbba buolžaguvlui. Buolžaguovllu árvvut 
suodjaluvvojit mearrádusaiguin erošuvdnii hearkkes Deanu dearpmi seailuma. Buolžaguovllu 
eanadatárvvut suodjaluvvon lávvamearrádusain meroštallat ráhkadusaid alimus allodagaid.  

 
 
6.2 Eanagotteláva stivrenváikkuhus ja oppalašláva sisdoallogáibádusat 
Áitesavvona guovlu gullá riikkarájá vuostá ceggejuvvon boazoáiddi Norgga beallái. Áitesavvona 
guovlu ii leat boazodoalu anus. Eanagoddeláva Ohcejoga luondduealáhusválddálaš guvlui 
ásahuvvon mihttomearri ii áitojuvvo. Eanagotteláva stivrenváikkuhus lea dákko bokte 
váldojuvvon vuhtii. 
Áitesavu lea sajádagas dáfus Ohcejoga kirkosiidii laktásan bálvalus- ja ássanguovlu. Kirkosiida 
lea geahppajohtalusa fávlli ánssus fáhtehahtti mátkki duohken. Guovllus leat čáhcefuolahusa ja 
šleađgajuohkima linnját gárvvisin. Turismaealáhusa doaibmaeavttuid ovddideapmi lea 
Ohcejoga ovdáneami dáfus dehálaš. 
Ohcejoga gáddeoasselávva lea lávvaevttohusa muttus. 
Ohcejoga gáddeoasselávvaevttohusas eai leat čujuhan rávvaga fámus lean gáddesajádatlávaid 
nuppástusa gárvvisteapmái, muhto oppalašlávvii leat čujuhan guovllu geavaheami dego fámus 
lean gáddesajádatlávas. 



Seitap Oy                                                                                              OHCEJOHKA 22                                                                         
2020                                                         Áitesavvona sajádatlávva                                                         
                                                           

Áitesavvona guovllus lea šaddan dehálaš turismabálvalusguovlu. Vai guovlu sáhttá ovdánit, 
guvlui galgá oažžut čielgasit lasi huksenvuoigatvuođa. Ohcejoga gieldaguovddáža lahka 
sajuštuvvan, huksejuvvon servodatteknihka biirres lean Áitesavvona guvlui leat ákkat plánet 
guovllu beaktileappot sajádatlávain go gáddesajádatlávain leamašan vuogas. Spiehkkaseapmi 
oppalašlávas lea ná ákkastallojuvvon. Áitesavvona lea ovddit sajádatlávvaplánema muttus 
čujuhedje ássanhuksema koartilguovlluid bargoveaga dárbbuide. 
Sajádatlávvii biddjo sisa vuođđočázi ja gieračáziid suodjaleami ja buolžaluonddu seailuma 
dáfus dárbbašlaš mearrádusat. Sajádatlávvii čujuhuvvojit koartilguovlluid oktavuhtii 
lagašáhpásmuhttinguovlluid nu, ahte guovllus jo lean áhpásmuhttinmáđijaid sáhttá seailluhit 
doaimmas. Deatnogáddi seailu viiddis oktilaš áhpásmuhttinguovlun. 
 
6.3 Váikkuhusat ealáhusaide 
6.3.1 Váikkuhusat turismii 
Turismma mearkkašupmi Ohcejoga gielddas stuorru. Dáinna sajádatláva nuppástusain dahkat 
Áitesavvonii doaimmalaš turismabálvalusaid guovllu, gosa sáhttet šaddat logit ođđa bargosajit. 
Áitesavvona sajádatlávas lea mearkkašahtti positiivva mearkkašupmi gieldda turismaealáhussii. 
 
6.3.2 Váikkuhusat boazodollui 
Sajádatláva nuppástusain gieđahallon guovlu lea riikkaid gaskasaš rádjeáiddi Deanu bealde. 
Nuppástusain eai leat njuolggo váikkuhusat boazodollui. 
 
Eahpenjuolgadit turisttaid johtimis duottarguovllus leat váikkuhusat boazodollui. Ohcejogas buot 
turismabálvalusaid fállán doaibmit leat diđolaččat vejolaš váikkuhusain ja máhttet váldit dan 
vuhtii go láidestit turisttaid. Turismmas lea maiddái váikkuhus mii doarju boazodoalu, go 
boazodoallit sáhttet fállat bohccuideasetguin prográmmabálvalusaid turismafitnodagaide. 
 
 
6.4 Váikkuhusat luonddudillái, eanadahkii ja huksejuvvon birrasii 
Áitesavvona sajádatlávva gullá ollásit Suhpevári (1289026) vuođđočáhceguvlui ja vuođđočázi 
šaddanguvlui. Vuođđočázi allodat sajádatlávvaguovllu davveravddas lea 94,77 (FCG raportta 
áicanbohcci SU2). Lávain čujuhuvvon ođđa koartilat lagamustá vuođđočáhceváldinrusttega 
(koartilat 1 ja 12) leat allodatdásis s. 117 m. Vuođđočázi dássi lea badjel 20 mehtera eanadási 
vulobealde. Eanadássi njiedjá go mannat guhkkelebbui čáhceváldinrusttegis, ja lea vel koartila 
10 bokte 116 m, ja ođđa koartiliid guovddážis vuolimus dásis s. 115 m. Sulaid 0,5 km 
lávvaguovllu davverájás ja measta 1 km čáhceváldinrusttegis eana njiedja eanet ja lea koartila 
11 ja nuppástusa vuollásaš koartila 3 huksenbáikki 1 dásis 93 m. Vuođđočázi dássi njiedjá 
dávisteaddji láhkai 66,7 mehterii (FCG raportta áicanbohcci SU4 bokte). 
Vuođđočázi váldorávdnjehálti lea máttanuorttas. Sajádatlávvaplánema guovlu lea 
čáhceváldinrusttega máttanuortta bealde. 
Lávain šaddan goartilat laktojuvvojit čohkkejuvvon čáhcefuolahussii. Sajádatlávvamearrádusain 
mearriduvvo huksenvuogis ja koartilguovlluid geavaheamis nu, ahte lávas oaivvilduvvon 
huksemiin ii šatta giera- dahje vuođđočáziid nuoskuma várra. 
 
Sajádatlávvamearrádusain mearriduvvo, ahte gáhttaplánema oktavuođas galgá dahkkot 
maiddái golgančáhceplána. 
 
Goartila sajuštuvvan lea guorahallon eatnamis nu, ahte huksen váldá eanadatárvvuid vuhtii. 
Láva ráhkadus lea dakkár, ahte guovddáš koartil huksejuvvo beaktilamosit. Huksema 
beaktilvuohta njiedjá guovddážis guhkkelii sirdašuvadettiin. 
Lávvaguovlu gullá maiddái Gorzánvárri-Jámežiidguolbba buolžaguvlui. Buolžaguovllu árvvut 
suodjaluvvojit mearrádusaiguin erošuvdnii hearkkes Deanu dearpmi seailuma. Buolžaguovllu 
eanadatárvvut suodjaluvvon lávvamearrádusain meroštallat ráhkadusaid alimus allodagaid.  

6. SAJÁDATLÁVA OLLAŠUHTTIN  
 
Sajádatláva ollašuhttin lea sajádatlávvamearrádusain mearriduvvon gáhtaid ja eará oktasaš 
guovlluid bokte oalát eanaeaiggádiid ja hálddašeaddjiid ovddasvástádusa vuollásažžan (ML 91 
§). 
 
Sajádatlávvaguovlu lea viiddis, ollašuhttin boahtá leat máŋggaid jagiid áigge. Vuosttas gáhtaid, 
čáhcefuolahusa ja vuosttas ráhkadusaidge dáfus huksen lea álgán guovllus fámus lean 
gáddesajádatláva vuođul geassit 2020. 

 
 
Roavvenjárga 23.10.2020  
 
 
Tapani Honkanen  

 eanamihtidanteknihkar, YKS 282  

